
নিজস্ব প্রতিনিধি, কলকাতা:  শিয়ালদহ ডিভিশনের অধীনে কল্যাণী 
স্টেশনের ৪ নম্বর প্ল্যাটফর্মে একটি "উন্নত পে অ্যান্ড ইউজ শ�ৌচাগার 
কমপ্লেক্স" চালু করা হয়েছে। কল্যাণী স্টেশনে একটি নতুন সমন্বিত 
পে অ্যান্ড ইউজ শ�ৌচাগার কমপ্লেক্স চালু করা হল এবং আগামী 
২-৩ দিনের মধ্যে বজবজে আরও একটি এরকম কমপ্লেক্স চালু করা 
হবে। প্রায় ২৫ লক্ষ টাকা ব্যয়ে গড়ে ওঠা এই কমপ্লেক্সটি প্রতিদিন 
৫০,০০০-এরও বেশি যাত্রীকে পরিষেবা দেবে। 
জেনারেল ম্যানেজার মিলিন্দ দেওস্করের দূরদর্শী নেতৃত্বে এবং 
শিয়ালদহ ডিভিশনের ডি.আর.এম রাজীব সাক্সেনার তত্ত্বাবধানে 
এই নাগরিক উন্নয়নমূলক কাজটি সম্পন্ন হয়েছে। এর নকশায় ২৩টি 
হেভি-ডিউটি ফিক্সচার অন্তর্ভুক্ত করা হয়েছে। পুরুষদের বিভাগে ৬টি 
ইউরিনাল, ১টি ইন্ডিয়ান ওয়াটার ক্লোজেট, ৩টি ওয়েস্টার্ন ওয়াটার 
ক্লোজেট এবং সম্পূর্ণ কভার্ড আয়নাযুক্ত ২টি ওয়াশ বেসিন রয়েছে। 
মহিলাদের বিভাগে নিয়মতান্ত্রিকভাবে ২টি ইউরিনাল, ২টি ইন্ডিয়ান 
ওয়াটার ক্লোজেট, ২টি ওয়েস্টার্ন ওয়াটার ক্লোজেট এবং সম্পূর্ণ 
কভার্ড আয়নাযুক্ত ৩টি ওয়াশ বেসিন রাখা হয়েছে। বিশেষভাবে 
সক্ষম (দিব্যাঙ্গজন) এবং পরিবারের ব্যবহারের জন্য একটি সুগম 
শ�ৌচাগার রয়েছে। শিয়ালদহ-র ডিআরএম রাজীব সাক্সেনা বলেন, 
"পুরুষ, মহিলা এবং দিব্যাঙ্গজন ও পরিবারের জন্য পৃথক বিভাগের 
পাশাপাশি সার্বক্ষণিক কেয়ারটেকারের তত্ত্বাবধান নিশ্চিত করার 
মাধ্যমে আমরা প্রতিটি যাত্রীর জন্য নিখুঁত পরিচ্ছন্নতা, নিরাপত্তা এবং 
উচ্চমানের স্বাচ্ছন্দ্য নিশ্চিত করছি।" 

কল্যাণী স্টেশনে চালু পরিবেশবান্ধব 
'পে অ্যান্ড ইউজ' শ�ৌচাগার

নিজস্ব প্রতিনিধি
নদিয়া। ২৫ মে 
অখিল ভারতীয় রাষ্ট্রীয় 
শিক্ষক মহাসংঘ পশ্চিমবঙ্গ 
(বিদ্যালয় শিক্ষা)-এর পক্ষ 
থেকে স�োমবার শান্তিপুর চক্র 
এবং নতুন চক্রের দুই অবর 
বিদ্যালয় পরিদর্শকের করণে 
ডেপুটেশন-সহ একটি লিখিত 
স্মারকলিপি প্রদান করা হয় । 
ভয়মুক্ত পরিবেশ, রাজনৈতিক 
কারণে শিক্ষকদের আলাদা 
চ�োখে দেখা, ছাত্রছাত্রীদের 
পঠন-পাঠন সংক্রান্ত উন্নয়ন এবং 
শিক্ষাক্ষেত্রে বিদায়ী সরকারের 

আমলে নানান বেনিয়ম-
অনিয়মের অবসান ঘটান-সহ 
বহু পুর�োন�ো এই সংগঠনের 
কর্মকর্তাদের সাথে অবর 
বিদ্যালয় পরিদর্শকের পরিচিতি 
পর্ব ছিল এদিনের কর্মসূচির 
মূল অঙ্গ। এদিন শুধুমাত্র 
স�ৌজন্যমূলক সাক্ষাৎকার এবং 
বেশকিছু দাবি দাওয়া নিয়ে 
ডেপুটেশন বলে জানিয়েছেন 
সংগঠনের কার্যকর্তাগণ। 
সংগঠনের পক্ষ থেকে জানান�ো 
হয়, রাষ্ট্রীয় চিন্তাভাবনার 
সাথে যুক্ত শিক্ষকদের এই 
সংগঠনকে বিগত দিনের 

রাজ্যের তৃণমূল সরকার তুচ্ছ 
তাচ্ছিল্যের চ�োখে দেখতেন। 
কিন্তু বিকশিত ভারতের সাথে 
বৈভবশালী পশ্চিমবঙ্গের 
সংযুক্তিকরণ  হওয়ার পর এবার 
তারা অনেকটাই আশাবাদী। 
শিক্ষার নৈরাজ্য দূর হয়ে কেন্দ্রীয় 
জাতীয় শিক্ষানীতি চালু হলে নতন 
শিক্ষা ব্যবস্থা গড়ে উঠবে এই 
বাংলায়। ফলে আবারও অতীতের 
গ�ৌরবান্বিত পরিবেশ ফিরে পাবে 
শিক্ষক-শিক্ষিকারা। অন্যদিকে 
আন্তর্জাতিক শিক্ষা চিন্তাভাবনার 
সাথে যুক্ত হওয়া ভারতবর্ষের 
সফুল এবার সরাসরি পেতে 

চলেছে বাংলা। তবে পরূ্বের তৃণমলূ 
সরকার যে ভাবে ভয়-ভীতি 
প্রদর্শন সহ ধমকিয়ে চমকিয়ে 
শিক্ষক সমাজের মখু বন্ধ রাখার 
চেষ্টা করছে, এবার তা বন্ধ হবে 
এবং শিক্ষা প্রতিষ্ঠানে জ্ঞানের আল�ো 
প্রস্ফুটিত হবে। অন্যদিকে সরকারি 
নির্দেশ মেনেই প্রাথমিক, মাধ্যমিক, 
উচ্চমাধ্যমিক কলেজ প্রযুক্তিগত 
বিভিন্ন শিক্ষাক্ষেত্রে শিক্ষক শিক্ষা 
এবং শিক্ষাকর্মীরাও সার্বিক উন্নয়নে 
রাষ্ট্রীয় চিন্তাভাবনায় অনুপ্রাণিত হয়ে 
এক নতন দিগন্তের সচূনা ঘটতে 
চলেছে বলে দাবি এই শিক্ষক 
সংগঠনের।

শিক্ষা প্রতিষ্ঠানকে দুর্নীতিমুক্ত করার 
দাবিতে শিক্ষক সংগঠনের ডেপুটেশন

চেন্নাই। ২৫ মে
তামিলনাড়ুর রাজনীতিতে 
ফের বড় ধাক্কা খেল 
এআইএডিএমকে। দলের 
বিদ্রোহী শিবিরের তিন 
বিধায়ক স�োমবার পদত্যাগ 
করেছেন। তাঁরা শীঘ্রই 
মুখ্যমন্ত্রী সি জ�োসেফ 
বিজয়ের নেতৃত্বাধীন 
টিভিকে-তে য�োগ দিতে 
চলেছেন বলে জানা 
গিয়েছে। এই ঘটনাকে 
কেন্দ্র করে শুরু হয়েছে 
তীব্র রাজনৈতিক তরজা। 
বির�োধী ডিএমকে এবং 
এআইএডিএমকে দুই দলই 
টিভিকে-র বিরুদ্ধে ‘ঘ�োড়া 
কেনাবেচা’র অভিয�োগ 
তুলেছে।
এআইএডিএমকে প্রধান ই 
পালানিস্বামী এই ঘটনাকে 
পরিকল্পিত চক্রান্ত বলে 
দাবি করেছেন। তাঁর 
অভিয�োগ, তামিলনাড়ুর 
রাজনীতিতে এ ধরনের 
প্রতারণামূলক কাজ আগে 
কখনও দেখা যায়নি। জানা 

গেছে, স�োমবার বিধানসভার 
অধ্যক্ষ জেসিডি প্রভাকর 
এআইএডিএমকে-র তিন 
বিধায়কের পদত্যাগপত্র 
গ্রহণ করেছেন। এর ফলে 
২৩৪ সদস্যের বিধানসভায় 
এআইএডিএমকে-র শক্তি 
৪৭ থেকে কমে দাঁড়াল ৪৪-
এ।
যাঁরা পদত্যাগ করেছেন, 
তাঁরা হলেন মদুরান্থকমের 
মারাগাথম কুমারাভেল, 
ধারাপুরমের পি সত্যভামা 
এবং পেরুন্দুরাইয়ের এস 
জয়কুমার। পদত্যাগের পর 
তাঁরা জনপথ ও গণপূর্তমন্ত্রী 
আধব অর্জুনার সঙ্গে সাক্ষাৎ 
করেন। পরে কুমারাভেল 
জানান, তাঁরা পানাইয়ুরে 
টিভিকে সদর দফতরে গিয়ে 
দলে য�োগ দেবেন।
বিধানসভার অধ্যক্ষ 
জানিয়েছেন, নিয়ম মেনেই 
পদত্যাগপত্র গ্রহণ করা 
হয়েছে। পদত্যাগের কারণ 
উল্লেখ করা বাধ্যতামূলক নয় 
বলেও তিনি জানান।

বেঙ্গালুরু। ২৫ মে
প্রধানমন্ত্রী নরেন্দ্র ম�োদির বেঙ্গালুরু সফরের সময় তাঁর 
কনভয়ের রাস্তায় বিস্ফোরক জাতীয় সামগ্রী উদ্ধারের ঘটনায় 
বড় পদক্ষেপ নিল প্রশাসন। কর্তব্যে গাফিলতির অভিয�োগে 
ছয়জন পুলিশকর্মীকে সাময়িক বরখাস্ত করা হয়েছে।
পুলিশ সূত্রে খবর, গত ১০ মে প্রধানমন্ত্রীর সফরের আগে 
নিয়মমাফিক নিরাপত্তা তল্লাশি চলাকালীন বেঙ্গালুরুর 
উপকণ্ঠে একটি ফুটপাথের ধারে দুটি জেলাটিন স্টিক উদ্ধার 
হয়। ঘটনাস্থলটি প্রধান অনুষ্ঠানের জায়গা থেকে প্রায় তিন 
কিল�োমিটার দূরে ছিল।
বেঙ্গালুরু কেন্দ্রীয় রেঞ্জের উপ-মহাপরিদর্শক জানিয়েছেন, 
প্রধানমন্ত্রীর আগমনের আগে নিরাপত্তা পরীক্ষা চলাকালীন 
বিস্ফোরকগুলি নজরে 
আসে। এরপরই এলাকা 
ঘিরে ফেলে পুলিশ। দ্রুত 
ঘটনাস্থলে প�ৌঁছয় ব�োমা 
নিষ্ক্রিয়কারী দল এবং 
ফরেন্সিক বিশেষজ্ঞরা।
ঘটনার তদন্ত শেষ না 
হওয়া পর্যন্ত ওই ছয় 
পুলিশকর্মীকে সাসপেন্ড 
করে রাখা হয়েছে। 
কীভাবে প্রধানমন্ত্রীর 
সফরপথের কাছে 
বিস্ফোরক প�ৌঁছল এবং 
এর পিছনে ক�োনও 
নাশকতার ছক ছিল কি 
না, তা খতিয়ে দেখা 
হচ্ছে।
এই ঘটনায় কর্ণাটকের 
রাজনৈতিক মহলেও 
তীব্র প্রতিক্রিয়া তৈরি 
হয়েছে। বিজেপির 
রাজ্য সভাপতি বি 
ওয়াই বিজয়েন্দ্র 
কংগ্রেস সরকারকে তীব্র 
আক্রমণ করে বলেছেন, 
প্রধানমন্ত্রীর নিরাপত্তায় 
সামান্যতম গাফিলতিও 
মেনে নেওয়া যায় না। 
তিনি দাবি করেন, 
রাজ্যে আইনশৃঙ্খলা 
ব্যবস্থা সম্পূর্ণ ভেঙে 
পড়েছে এবং এই ঘটনায় 
দায়ীদের বিরুদ্ধে কড়া 
ব্যবস্থা নেওয়া উচিত।

পদত্যাগ আরও তিন 
এআইএডিএমকে বিধায়কের, 

য�োগ দিচ্ছেন টিভিকে-তে

ম�োদির কনভয়ের রাস্তা থেকে 
বিস্ফোরক উদ্ধার, বেঙ্গালুরুতে 

